
FUNKSIYANING O‘SISHI VA KAMAYISHI MAVZUSINI O`QITISHDA 

INTERFAOL METODLAR 

 

Annotatsiya: Ta’limda pedagogik texnologiyalarning asosiy maqsadi o‘qitish tizimida 
o‘quvchini dars jarayonining markaziga olib chiqish, o‘quvchilarni o‘quv materiallarini 
shunchaki yod olishlaridan, avtomatik tarzda takrorlashlaridan uzoqlashtirib, mustaqil va ijodiy 
faoliyatini rivojlantirish, darsning faol ishtirokchisiga aylantirishdir. Maqolada o‘quvchilarning 
guruh bo‘lib hamfikrlikda ishlash, topqirlik va zukkolik kabi fazilatlarni shakllantirishda xizmat 
qiladigan interaktiv o‘yin tashkil etishga doir tavsiyalar keltirilgan. Darsda «Yashiringan so‘zni 
top» o‘yini, «Nuqtani baholang» o`yini, Express test metodlaridan foydalinilishi ko‘rsatilgan. 
Shuningdek tashkil etilgan o‘yinlar orqali faol ishtirokchilarni qanday rag‘batlantirish 
to‘g‘risida ma’lumotlar yoritilgan. 

Kalit so‘zlar: «Yashiringan so‘zni top» o‘yini, «Nuqtani baholang» o`yini, Express test, 
Funksiyaning o‘sishi va kamayishi, Funksiyaning aniqlanish sohasi. 

Аннотация: Основная цель педагогических технологий в образовании состоит в 

том, чтобы в системе обучения ввести учащегося в центр процесса урока, отодвинуть 
учащихся от простого запоминания учебного материала, автоматического повторения, 
развивать их самостоятельную и творческую деятельность, сделать активными 
участниками урока. В статье приведены рекомендации по организации интерактивной 
игры, служащей для формирования таких качеств, как умение работать в команде, 
находчивость, сообразительность. Указаны использование игры «Найди скрытое слово», 
«оцени точку», экспресс-методы тестирования. Также предоставляется информация о 
том, как поощрять активных участников посредством организованных игр. 

Ключевые слова: Игра «Найди скрытое слово», игра «оцени точку», Экспресс-
тест, увеличение и уменьшение функции, область определения функции. 

Annotation. The main goal of pedagogical technologies in education is to introduce the 
student into the center of the lesson process in the learning system, move students away from 
simple memorization of educational material, automatic repetition, develop their independent 
and creative activity, and make them active participants in the lesson. The article also provides 
recommendations on the organization of an interactive game that serves to form such qualities 
as the ability to work in a team, resourcefulness, quick wits. During the lesson, the games "Find 
the hidden word", "evaluate the point", express testing methods were used. Information is 
provided on how to encourage active participants through organized games. 

Key words.  Find the hidden word game, score the point game, Express test, function 
increase and decrease, function definition area. 

 
KIRISH 
Mamlakatimizda yuz berayotgan ijtimoiy-iqtisodiy o‘zgarishlar, munosabatlar , xalq 

ta’limi tizimida bo‘layotgan o‘zgarishlar «Ta’lim to‘g‘risida»gi qonunda hamda «Kadrlar 
tayyorlash Milliy dasturi»da ko‘rsatib o‘tilganidek, har bir o‘qituvchi oldiga  ustuvor vazifa 
qo‘yilmoqda. O‘qituvchilarning metodik-matematik tayyorgarligi deyilganda biz uni ilmiy 
dunyoqarash asosida matematika o‘qitish metodikasini uning pedagogik-psixologik va 
matematik tayyorgarlik bilan uzviy bog‘lanishda tayyorlanishni tushunamiz. 

Ayni paytda zamonaviy ta’limni tashkil etishda qo‘yiladigan muhim talablardan biri 
ortiqcha ruhiy va jismoniy kuch sarf etmay , qisqa vaqt ichida yuksak natijalarga erishishdir. 
Zamonaviy pedagogik texnologiyalardan foydalanish orqali pedagogik faoliyat samaradorligini 
oshirish, o‘quvchi tomonida o‘quv predmeti puxta egallanishini ta’minlash, o‘quvchilarda 
mustaqil, erkin va ijodiy fikrlash ko‘nikmalarini shakllantirish lozim. 

Hozirda yangi metodlarni yoki innovatsiyalarni ta’lim jarayonida tadbiq etish haqida gap 
borganda interfaol usullarining o‘quv jarayonida qo‘llanilishi tushuniladi. Interfaol usulning 
bosh maqsadi o‘quv jarayoni uchun eng qulay vaziyat yaratish orqali o‘quvchining faol, erkin 
fikrlashiga muhit yaratishdir [1]. 

Ushbu maqolada umunta’lim maktablarining Algebra kursidan ma’lum bo‘lgan 
«Funksiyaning o‘sishi va kamayishi» mavzusini o‘qitish bo‘yicha ayrim mulohazalar keltiriladi 
va uslubiy ko‘rsatmalar beriladi. 

ASOSIY QISM  
Bizga maktab matematika kursidan yaxsh ma’lumki, «Funksiyaning o‘sishi va kamayishi « 

mavzusi «Funksiyaning aniqlanish sohasi « mavzusidan keyin keladigan mavzu bo‘lib, o‘quvchi 
funksiya tushunchasi, funksiyaning aniqlanish sohasi , funksiya grafigi va uni yasash 
tushunchalari haqida batafsil ma’lumotga ega bo‘lsagina, funksiyaning o‘sishi va kamayishi 
mavzusini o‘zlashtirishda qiyinchilarga duch kelmaydi.Bunga yangi mavzu bayoniga o‘tishdan 
oldin o‘tilgan darsi takrorlash va mustahkamlash maqsadida  

«Yashiringan so‘zni top» o‘yinidan foydalanish mumkin. Bunda o‘quvchilarga topilishi 
kerak bo‘lgan kalit so‘z harflarining soniga mos satrga ega jadval beriladi. Jadval 4 ustundan 
iborat bo‘lib, unda savollarning tartib raqami, savollar, kalit so‘z harflari va savollarning 
javoblari (javoblar aralash tarzda berilgan) bo‘ladi. Doskada esa kalit so‘zdagi harflar soniga 
mos sonlar bir satrda joylashib, o‘quvchi jadvaldagi savolga mos javobni topganda uning 
oldidagi harfni doskadagi mos sonning pastki qismiga yozishi kerak.   

O‘quvchilarga taqdim qilinadigan jadval: 
1-jadval 

1 𝑦(𝑥) = 𝑥2 + 3𝑥 + 4 formula berilgan , y(1) ni 
toping 

A 2 

2 𝑦(𝑥) =
𝑥+5

𝑥−2
 formula berilgan, y(1) toping. F 8 

3 𝑦(𝑥) = √𝑥 − 1 + √1 − 𝑥 funksiyaning aniqlanish 
sohasiga nechta natural son kiradi? 

I 6 

4 𝑦(𝑥) funksiya uchun x bu-… K Erkli o‘zgaruvchi 

5 𝑦(𝑥) =
𝑥+5

𝑥−2
 formula berilgan, 𝑦(𝑥) = 8 bo‘lsa, x 

ni toping. 

N 1 

6 𝑦(𝑥) = √6 − 𝑥
4

 funksiyaning aniqlanish sohasiga 
mos eng katta son qaysi? 

S 3 

7 𝑦(𝑥) funksiya uchun y bu-… U -6 

8 𝑦(𝑥) =
𝑥2+3

𝑥−2
 funksiya qaysi nuqtada 

aniqlanmagan? 

Y Erksiz o‘zgaruvchi 

 

1 2 3 4 5 6 7 8 

        

O‘quvchilar o‘z fikr-mulohazalarini erkin bildiradilar, misollarni ishlaydilar , javoblarini 
taqqoslaydilar va umumiy natijani belgilab, 2-jadvalni to‘ldiradilar. 

O‘quvchilarga taqdim qilingan jadvalning to‘g‘ri javoblar: 

2-jadval 

1 𝑦(𝑥) = 𝑥2 + 3𝑥 + 4 formula berilgan , 
y(1) ni toping 

F 8 

2 𝑦(𝑥) =
𝑥+5

𝑥−2
 formula berilgan, y(1) toping. U -6 

3 𝑦(𝑥) = √𝑥 − 1 + √1 − 𝑥 funksiyaning 
aniqlanish sohasiga nechta natural son 
kiradi? 

N 1 

4 𝑦(𝑥) funksiya uchun x bu-… K Erkli o‘zgaruvchi 

5 𝑦(𝑥) =
𝑥+5

𝑥−2
 formula berilgan, 𝑦(𝑥) = 8 

bo‘lsa, x ni toping. 

S 3 

6 𝑦(𝑥) = √6 − 𝑥
4

 funksiyaning aniqlanish 

sohasiga mos eng katta son qaysi? 

I 6 

7 𝑦(𝑥) funksiya uchun y bu-… Y Erksiz o‘zgaruvchi 

8 𝑦(𝑥) =
𝑥2+3

𝑥−2
 funksiya qaysi nuqtada 

aniqlanmagan? 

A 2 

 

1 2 3 4 5 6 7 8 

F U N K S I Y A 

O‘qituvchi o‘quvchilarning yangi mavzuni o‘zlashtirishiga tayyor ekanligiga ishonch hosil 
qilgach, yangi mavzu bayoniga o‘tishi mumkin. 

Yangi mavzu bayoni quyidagicha taklif qilinadi. 
Agar argumentning biror oraliqdan 

olingan katta qiymatiga funksiyaning katta 
qiymati mos kelsa, ya’ni shu oraliqqa tegishli 
istalgan 𝑥1 , 𝑥2 uchun 𝑥2 > 𝑥1tengsizlikdan 
𝑦(𝑥2) > 𝑦(𝑥1) tengsizlik kelib chiqsa, 𝑦(𝑥) 
funksiya shu oraliqda o‘suvchi funksiya 
deyiladi. 

Masalan, 𝑦 = 𝑥  funksiya sonlar o‘qida 
o‘suvchi funksiyaga misol bo‘ladi.   

 
Agar biror oraliqqa tegishli istalgan 𝑥1 , 𝑥2 

uchun 𝑥2 > 𝑥1tengsizlikdan 𝑦(𝑥1) > 𝑦(𝑥2) 
tengsizlik kelib chiqsa, 𝑦(𝑥) funksiya shu 
oraliqda kamayuvchi funksiya deyiladi. 

Masalan, 𝑦 = 𝑥2 funksiya 𝑥 ≤ 0 oraliqda 

kamayuvchi bo‘ladi. 
 

 
 
𝑦 = 𝑥𝑟 darajali funksiyaning o‘sishi yoki kamayishi daraja ko‘rsatkichining ishorasiga 

bog‘liq. 
Agar 𝑟 > 0 bo‘lsa, u holda 𝑦 = 𝑥𝑟 darajali funksiya 𝑥 ≥ 0 oraliqda o‘sadi. 

• 𝑥2 > 𝑥1 ≥ 0bo‘lsin. 𝑥2 > 𝑥1 tengsizlikni musbat r darajaga ko‘tarib, 𝑥2
𝑟 > 𝑥1

𝑟 ni, ya’ni 
𝑦(𝑥2) > 𝑦(𝑥1)  hosil qilamiz. 

Agar 𝑟 < 0 bo‘lsa, u holda 𝑦 = 𝑥𝑟 darajali funksiya 𝑥 > 0 oraliqda kamayadi. 

• 𝑥2 > 𝑥1 > 0bo‘lsin. 𝑥2 > 𝑥1 tengsizlikni manfiy r darajaga ko‘tarib, chap va o‘ng 
qismlari musbat bo‘lgan tengsizliklarning xossasiga ko‘ra 𝑥2

𝑟 < 𝑥1
𝑟 ni, ya’ni 𝑦(𝑥2) < 𝑦(𝑥1)  

hosil qilamiz. 
Yangi mavzuga oid ma’lumotlar berilgach, ularga asoslanib darslikda berilgan misollar 

tahlil qilinadi. 
Yangi mavzuni mustahkamlashda «Nuqtani baholang» o‘yinidan foydalanishimiz 

mumkin. Bunda o‘quvchilarga funksiya grafigi berilgan bo‘ladi. O‘yinning sharti esa 
quyidagilardan iborat: 

1) berilgan nuqta grafikka tegishli, grafikning ichida joylashgan yoki grafikning tashqi 
qismida joylashganini aniqlab keltirib qo‘yish; 

2) berilgan nuqtalar funksiyaning o‘sish oralig‘ida yoki kamayish oralig‘ida joylashganini 
aniqlash; 

O‘quvchilarga taqdim etiladigan grafik: 

 
Nuqtalar : A=(2;-1) , B=(3;7) , C=(-1;1) , D=(0;8) , E=(-7;1) , F=(3;4) , G=(5;8) , H=(1;0) , 

I=(0;3) , J=(1,5; 3) . 

Shu o‘rinda mavzuni boshqa fanlarga bog‘liqlik qismlaridan keltirib o‘tish, mavzuga oid 
tarixiy ma’lumotlardan keltirish  o‘quvchilarning matematika faniga bo‘lgan qiziqishlarini 
yanada orttiradi.   

Funksiyaning dastlabki ta’riflari G.Leybnis(1646-1716) , I.Bernulli (1667-1748) , 
N.I.Lobachevskiy (1792-1856) asarlarida berilgan. 

Funksiyaning hozirgi ta’rifini bilishmasa-da , qadimgi olimlar o‘zgaruvchi miqdorlar 
orasida funksional bog‘lanish bo‘lshi lozimligini tushunishgan. 

Buyuk qomusiy olim Abu Rayhon Beruniy ham o‘z asarlarida funksiya tushunchasi va 
uning xossalaridan foydalangan. Abu RayhonBeruniy mashhur «Qonuni Ma’sudiy» asarining 6-
maqolasida argument va funksiyaning o‘zgarish oraliqlari, funksiyaning ishoralari va eng katta, 
eng kichik qiymatlarini ta’riflaydi. 

Mavzuga oid quyidagi testlardan dars yakunida o‘quvchilarbilimini qisqa muddatda 
baholashda foydalanish mumkin. 

Mavzuga oid testlar: 
1. Quyidagi funksiyalardan qaysi biri haqiqiy sonlar to‘plamida o‘suvchi? 
A) 𝑦 = −𝑥           B) 𝑦 = 𝑥 + 3          C) 𝑦 = 𝑥2 
2. Quyidagi funksiyalardan qaysi biri haqiqiy sonlar to‘plamida kamayuvchi? 
A) 𝑦 = −𝑥           B) 𝑦 = 𝑥 + 3          C) 𝑦 = 𝑥2 

3. Funksiyaning aniqlanish sohasini toping: 𝑦 = √−𝑥2 + 3𝑥 − 2 
A) 1 ≤ 𝑥 ≤ 2        B) 1 < 𝑥 ≤ 2         C) 𝑥 ≥ 2, 𝑥 ≤ 1 
4. Sonlar o‘qida ham o‘suvchi , ham kamayuvchi bo‘lgan funksiyani toping. 

A) 𝑦 = −√𝑥           B) 𝑦 = 𝑥 + 3          C) 𝑦 = 𝑥2 

5.  𝑦 = 𝑥 +
1

𝑥
 funksiya berilgan oraliqlardan qaysi birida faqat o‘suvchi bo‘ladi? 

A) (0;1)                 B) [0;∞)                  C) [1; ∞) 
 

ADABIYOTLAR TAHLILI: 
[1] maqolada matematika fanini o‘rgatish jarayonida didaktik o‘yinlardan foydalanilanish 

masalasi tahlil qilingan. Darslarning qay darajada tashkillanishi bu o‘qituvchining ijodkorlik 
qobiliyatiga ham bog‘liqligi qayd qilingan. Matematik o‘yinlar, rasmli topishmoqlar kundalik 
darslarga joziba bag‘ishlashi haqida fikr yuritilgan. Didaktik o‘yinlar darsda ishni 
individuallashtirish, har bir o‘quvchining kuchiga mos topshiriq berish, uning qobiliyatlarini 
maksimal o‘stirish imkoniyatini berishi qayd qilingan. O‘yin orqali o‘quvchilar darsdan olgan 
bilimlarini mustahkamlashi, ularni hayotga tadbiq eta olishga tayyorlanashi haqida so‘z 
yuritilgan. 

[2] maqolada umumta’lim maktablarida matematika fanining dasturini o‘qitish, uning 
o‘rganish obyekti, o‘qitishning xususiyatlari, o‘qitish umumiy metodikasining qonun va 
qoidalarining aniq mavzu materiallariga tadbiq qilish yo‘llari, o‘quvchilarda mustaqil mantiqiy 
fikrlash qobiliyatlarini shakllantirish bilan birga ularda matematikaning qonuniyatlarini 
o‘rganishga bo‘lgan qiziqishlarini tarbiyalash haqida so‘z yuritilgan. 

[3] maqolada boshlang‘ich sinflarda matematika fanining rivojlanishiga katta ta’sir 
ko‘rsatadigan o‘qitishning xarakterli xususiyatlari va ularni har tomonlama kamol toptirish, 
uning ideallarini shakllantirish tarbiyaning eng muhim vazifasi etib belgilangani qayd etilgan. 
Uni hal etishda maktab tizimini yanada takomillashtirish, har bir o‘quvchi shaxsini 
rivojlantirishda uning yetakchi rolini ta’minlash katta ahamiyatga ega ekanligi haqida so‘z 
boradi. 

[4] maqolada ishga doir mantli masalalar va ular qanday turlarga bo‘linishi, ularni 
yechish bosqichlari, bu kabi masalalarda uchraydigan asosiy qonuniyatlar haqida qisqacha 
tushunchalar keltirilgan. Ishga doir matnli arifmetik masalalarni yechishda qanday tasdiqlarga 
e’tibor berishimiz kerakligi haqida mulohazalarni umumlashtirib, mavzu bo‘yicha masalalar 
yechimlari namuna sifatida keltirilgan. Keltirilgan tasdiqlar va mulohazalar bilan yechilgan 
masalalar o‘quvchilar hamda fanni mustaqil o‘rganuvchilarga matnli masalalarni 
qiyinchiliklarsiz o‘zlashtirishga yordam berishi ta’kidlangan. 

[5] ilmiy ishda matematik analiz, funksional analiz va matematik analizning tanlangan 
boblari fanlarining muhim bo‘limlaridan biri bo‘lgan «O‘zgarishi chegaralangan funksiyalar» 

bo‘limini o‘qitishga oid tavsiyalar keltirilgan. O‘zgarishi chegaralangan funksiya va to‘la 
variasiyaga oid ma'lumotlarni keltirilgan hamda to‘la variasiyani hisoblashning asosiy xossalari 
bayon qilingan. Talabalarning mavzuni o‘zlashtirganlik darajasini aniqlash imkonini beruvchi bir 
qator interfaol usullar va ularning qo‘llanilishi haqida fikr-mulohalar yuritilgan. 
 [6] maqolada funksional tenglamalarni yechishning bir nechta qulay usullari bayon 
qilingan. Funksional tenglamalarni yechish o‘quvchiga bir muncha qiyinchilik tug‘dirishi 
mumkin. Maqolada funksional tenglamalrni yechishning sodda usullari yoki funksional 
tenglamani sodda ko‘rinishdagi tenglamaga olib kelish usullari bayon qilingan. Bir nechta 
misollar yechib ko‘rsatilgan. O‘quvchi mustaqil ishlashi uchun topshiriqlar keltirilgan. 

 [7] O‘quv qo‘llanmada pedagogik texnologiya nazariyasining shakllanish va taraqqiyoti  
tarixi, uning mohiyati, texnologik yondashuv tamoyillari, o‘quv jarayonini loyihalash, xususiy 
fanlarni o‘qitish jarayoniga ta’lim texnologiyasini tadbiq etish, shuningdek, ta’lim texnologiyasi 
samaradorligini aniqlash va baholash kabi masalalar yuzasidan so‘z yuritiladi.  

[8] www.buxdu.uz saytining https://uniwork.buxdu.uz platformasida ham funksiyaning 
o‘sishi va kamayishi mavzusini o`qitishda interfaol metodlariga oid qo‘shimcha ma’lumotlar 
berilgan. 

XULOSA 
Maktab o‘quvchilariga Algebra kursining» Funksiyaning o‘sishi va kamayishi» mavzusini 

o‘qitish jarayonida maqolada keltirilgan ma’lumotlardan foydalanish orqali darsning o‘tilgan 
mavzuni takrorlash va qisqacha tahlil qilib yakunlash, yangi mavzuni bayon qilish, yangi mavzu 
bo‘yicha olgan bilimlarini mustahkamlash qismlarini samarali tashkil etish mumkin. Umuman 
darsni yanada qiziqarli va samarali o‘tishini ta’minlash maqsadida ta’limning turli noan’anaviy 
metod va inetrfaol usullaridan foydalanish mumkin. 

